
ناساندنی پرۆگرامێك

Screen Virtuoso دروستكردنی فیلمی فێركاری بە پرۆگرامی

باوەكانی فێركردن  یەكێك لە شێوازە 
و راهێن������ان، فێركردن������ە ل������ە رێگای 
CD وكۆمپیوت������ەرەوە، واتە فێركردنی 
ئەلكترۆنی، بۆ دروستكردنی CDیەكی 
فێركاری دەبێ لەسەرەتادا پرۆگرامێك 
هەب������ێ كە ئەركی فێلم هەڵگرتنەوە لە 
شاشە بە باشی بەڕێوەببات و تۆماری 
گشت ئەو فرمانانە بكات كە پەیوەستن 
ب������ە فێركردنەوە. لەگەڵ دانانی دەنگ 
تاكو وەك فیلمێكی فێركاری سوودی 

لێوەربگیرێ. 
rScreen Vi  پرۆگرام������ی 
tuoso یەكێك������ە لە باش������ترین ئەو 
پرۆگرام������ە بە هێزان������ەی كە لەگەڵ 
ئەوەی������دا بەكارهێنان������ی زۆر س������ادەیە 

بۆ دروس������تكردنی فیلمی فێركاری زۆر بە س������وودە، پرۆگرامی 
 ،Fox Magic Software ناوبراو بەرهەم������ی كۆمپانیای
ئامرازێك������ە ب������ۆ تۆماركردنی ڤیدیۆیی شاش������ە كە بە ئاس������انی 
پ������اش تۆماركردنی وێنە بە دیقەیەكی ب������ەرزەوە، توانای گۆڕانی 
بە زۆرب������ەی فۆرماتەكانی ڤیدیۆیی جوڵ������ەداری هەیە، تەنیا بە 
چەند كلیكێكی س������اكار وكەمتر لە چەند چركە ئێوە دەتوانن وێنە 
ڤیدیۆیی������ەكان تۆمار بكەن. زیادكردنی دەنگ هاوكات لە رێگای 

مایكرۆفۆنەوە، هەروەها دانانی یاداشت 
لەس������ەر فیلمە ڤیدیۆیەكە، خەزنكردنی 
بە فۆرماتی AVI و توانای گۆڕانی 
بە زۆربەی فۆرماتە ڤیدیۆیەكانی وەك 
 MPEG-1، WMV، DVD،
و   MPEG2، VCD، SVCD

تەنانەت بە فۆرماتی فلاشیش.
ب������ەو پرۆگرامە  فیل������م هەڵگرتنەوە 

فێركارییە بە سێ قۆناغدا تێدەپەڕێ.
1- دی������اری كردن������ی چوارچیوەی 

فیلمهەگرتنەوەكە لە شاشە.
 Record 2- داگرتنی دوگمەی

بۆ دەستپێكی تۆماركردن.
3- داگرتنی دوگمەی Stop بۆ 

كۆتایی هێنان بە تۆماركردن.
بەشێك لە تایبەتمەندییە س������ەرەكییەكانی ئەو پرۆگرامە بریتین 
لە: دیاریكردنی وردی ش������وێنی فلیلم هەڵگرتنەوەكە لە مۆنیتۆر، 
كە دەتوانێ بەش������ێك ی������ان تەواوی بەش لە شاش������ە بێت. هەروەك 
ئاماژەی پێكرا پش������تیوانی كردن فۆرماتی AVI و گۆڕینی بە 
فۆرماتی فلاش بۆ دانانی فیلمە فێركارییەكە لەس������ەر ئەنتەرنێت. 
توانای دانانی ئیفكێتی جۆراوجۆر یان رێكخستنی و گۆڕانكاری 

كردن بە ماوس و زۆر توانای دیكەش.

پاسۆرد، یان كۆدی نهێنی، كلیلی 
تاكەكەسیە،  نهێنییەكانی  پارێزەری 
زۆرجاران بە ئاش������كرابوونی كۆدی 
نهێنی تاكەكەس������ێك هەرچی نهێنی 
كەس������ەكە بووە ئاش������كرابووە، جاری 
واش هەبووە بە ئاشكرابوونی كۆدی 
نهێنی هەرچی پارەی و سەرمایەی 
ئ������ەو كۆمپانیا یا ئەو كەس������ە بووە 
دزراوە، بۆ پاراستنی كۆدی نهێنی 

لە هەموو شتێك گرنگترە.
هەتاكو ئێس������تا پاس������ۆرد یا كۆدی نهێنی ل������ەم كاراكتەرانە 
پێكدێت كە لەس������ەر كیبۆردەكە هەن وەك )پیتەكان و ژمارەكان و 
هێماكان( بۆ نموونە )js2&#K(. زۆر پرۆگرامی تایبەتیش 
هەن بۆ دروس������تكردنی پاس������ۆردێكی جێگای متمانە. لەگەڵ 
ئەوەشدا پرۆگرام گەلی دیكەش هەن كە تایبەتن بە دۆزینەوەی 

پاسۆردەكان، هەربۆیە ئەم پاسۆردانەی 
كە لەم كاراكتەرانە پێكدێن ئەوەندەش 

جێگای متمانە نین.
ئ������ەم گرفتە  بۆ چارەس������ەكردنی 
لە  كۆمپیوتەر  ب������واری  پس������پۆرانی 
زانك������ۆی نیوكاس������ل پرۆگرامێكیان 
دروستكردووە كە لەبری بەكارهێنانی 
ئەم كاراكتەرانە، دەكرێ كۆدی نهێنی 
)پاس������ۆرد( لە وێنە پێك بێت كە بە 
وشەی نهێنی گرافیكی ناسراوە. ئەوانەی كە ئەو پرۆگرامەیان 
بەكارهێن������اوە دەڵێن ئەو پرۆگرامە هەزار قات جێگای متمانەترە 
لە وشەی نهێنی دەقی ئاس������ایی، هەروەها لەبیرنەچوونەوەشی 
زۆر ئاس������انە. بۆ نموونە بەكارهێن������ەر وێنەی كۆترێك و ورچێك 
و دارێ������ك دەكاتە كۆدی نهێنی. پێموایە كەس ناتوانێ ئەمجۆرە 

كۆدانە بكاتەوە.

پرۆگرامێكی تایبەت بە دروستكردنی پاسۆرد بە شێوازی وێنە

ل������ە  ئ������ەوەی تەنی������ا  س������ەردەمی زوو، 
مەچەكی دەس������ت خرابا، هەر كاتژمێر بوو، 
دی������ارە بۆ ئافرەتان ب������ازن و پاوانەش هەبوو، 
ب������ەڵام ئەمڕۆكە بە پەرەس������ەندنی جیهانی 
تەكنەلۆژی و بەرهەمهاتنی ئامێری نوێ، 
مەچەكی پیاوان تەنیا كاتژمێری تێدا نییە، 
بگرە مۆبای������ل و ئامێرەكانی بڵاوكردنەوەی 
و   MP3 Player وەك  مۆس������یقی 

Iipodیش لە مەچەك دەخرێن.
MP3 Playerەی  ئ������ەو 
نوێی  بەرهەمێك������ی  دەیبین������ن، 

كۆمپانیای Ambience Enhancerە 
و خاوەنی هیدفۆنێكی گەورەیە. 

دەستبەندەكەی تەواو لە چەرمە و بە زۆری 
 MP3 وەرزشوانان حەز لەو ئامێرە دەكەن. ئەو
 Steam ە ك������ە ب������ە مۆدێل������ی player
Punk ناس������راوە ئیمكان������ی بڵاوكردنەوەی 
ب������ە فۆرماتەكان������ی MP3 و  مۆس������یقی 

WMA هەیە. 
دوو شاشەی بچووكی هەیە كە 
كە زانیاری تایبەت بە گۆرانی و 

مۆسیقییە كە نیشان دەدات.

ئەو ژمارەی گوڵان یەكەم ژمارەیە لە ساڵی 2008دا، لە جیهانی 
ITدا مۆبایل جێگای تایبەتی خۆی و لە راستیدا یەكەم ئامێری 
گشتگیرە لە جیهاندا، لە ساڵی 2005ەوە تاكو ئێستا بەرهەمهێنانی 
ئەو ئامێرە لە جیهاندا خێراییەكی سەیری بەخوە دیوە. كۆمپانیاكان 
زیاتر لە هەموو سات زیاتر لە ركابەری دان. لە توێژینەوەیەكدا كە 
دامەزراوەی " نی تایم" ئەنجامی داوە مۆبایلە س������ەركەوتووەكانی 
س������اڵی 2007 دەست نیش������ان كردوون 15 دانەن. لە راپۆرتی ئەو 
دامەزراوەیەدا هات������ووە 11 هاند لەو 15 هاندە لە زۆرتایبەتمەندیدا 
هاوبەشن. لە ریزی یەكەمی ئەو هاندانەشدا هاندی LG لە جۆری 
voyager بەیەكەم دەرچووە. هەروەها هاندی دووەهەمیش هەر 

هی كۆمپانیای LGی ەكە بە هاندی Venus ناسراوە.
مۆبایلی جۆری SGH-F700ی كۆمپانیای سامس������ۆنگ 
ل������ە ریزی س������ێهەم دابووە. هاندی Imit9502 ل������ە ریزی چوارەم 
LG دای������ە. مۆبایلی ژمارە )5(یش ئەویش هەر هی كۆمپانیای
یە ك������ە بە مۆبایلی KS20 ناس������راوە. هاندە س������ەركەوتووەكانی 
دیكەش ئەمانەن: نوكیا -95 سامسۆنگ SCH-i760 - نۆكیا

 N82 - AT&T Tilt -T-Mobile Sidekick LX
 Giorgio Armani Phone -HTC - سامس������ۆنگ 
 HTC ئایف������ۆن و -Q9c موت������ورولا - Touch Cruise

.Touch Dual

هاندە سەركەوتووەكانی ساڵی 2007

MP3 Player یان كاتژمێر

وێب كەمێك لەلایەن كۆمپانیای مایكرۆسۆفتەوە

كۆمپانی������ای Microsoft وێب كامێك������ی نوێی هێناوەتە 
بەرهەم كە بە نوێترین وێبكەمی ئەو كۆمپانیایە دادەنرێ. وێبكەم 
ی������ان بە واتایەكی دیكە بڵێین كامێ������رای تایبەت بە ئەنتەرنێت، 
هەر ئ������ەو كامێرایە كە لە كۆفی نێتەكاندا لەس������ەر كۆمپیوتەر 
دەبیندرێن، س������ەرەڕای ئەركی گواستنەوەی وێنەی بەكارهێنەر، 

دەنگیش دەگوازنەوە، بۆ ڤیدیۆ كۆنفرانسەكان زۆر پێویستە.
fLi  ئەم مۆدێلەی نوێیەی وێب كەمی مایكرۆس������ۆفت بە 
ecam VX-7000 ناس������راوە، دیق������ەی وێنەكەی لەكاتی 

وێنە گرتندا دەگاتە 2 میگا و لە كاتی فیلم هەڵگرتنەوەش������دا 
600×800 پیكس������لە. ئەو وێبكەمە مایكرۆفۆنێكی هەیە 
كە دەنگە دەنگە زیادیی������ەكان لادەبات، لێنزی ئەو وێبكەمە لە 
ج������ۆری Wide كە دەكرێ تاكو 71 پل������ە بە دەوری خۆیدا 
بسوڕێ. جگە لەوەش لەو شوێنانەی كە رووناكییەكەی گونجاو 
نییە وێبكەم������ی ناوبراو وێنەكەی خۆی هەر بەباش������ی بەڕێ 
 USB دەكات. ب������ۆ پەیوەندی لەگ������ەڵ كۆمپیوتەر لە پۆرتی

سوود وەردەگرێ.

ل������ە ژمارەی رابردوودا باس������ی ئەوەمان كرد ك������ە زۆر كەس گلەیی 
هەیە لە ئاس������تی دابەزینی خێرای������ی كۆمپیوت������ەر، پێیوایە خێرایی 
كۆمپیوتەرەكەی بەرەو دابەزین رۆیشتووە، یان وەك ئەسپێكی سەركێش 
دەچ������ێ، تەنیا بە ویس������تی خۆی فرمان������ەكان جێبەجێ دەكات. هەر 

ئاماژەمان  رابردوودا  لە ژمارەی 
بە گرتنەبەری 15 فرمان كرد 
كە ئەگەر ئەو فرمانانە جێبەجێ 
بكرێن تا رادەیەكی زۆر خێرایی 
لە  س������ەر.  دەچێتەوە  كۆمپیوتەر 
ژمارەی پێشوودا باسی 7 خاڵ 
لەو 15 خاڵەمان كرد، ئێستاش 
باس لە خاڵەكانی دیكە دەكەین.

8- بەرگری كردن لە دزە كردنی 
هاكك������ەرەكان: بۆ بەرگری كردن 
ل������ە دزەی ئ������ەو ئەهریمەنانەی 
كۆمپیوتەر دەبێ بە دڵنیاییەكی 
زۆرەوە ل������ە پرۆگرامی دژە هاك 

س������وود وەربگری و لەبیرتان نەچێ كە ئەو پرۆگرامانەش هەمیش������ە 
 Black ئاپدیت بكرێنەوە، بۆ نموونە دەتوانی س������وود لە پرۆگرامی

ice یا Zone alarm سوود وەربگرن.
9- س������وود وەرنەگرتن لە Internet Explorer: بە سەرنجدان 
بە پەرەس������ەندنی س������وود وەرگرتن لە IE وەك یەكێك لەس������ەرەكیترین 
 Trojan دینەمۆی ئەنتەرنێت، زۆر لە پرۆگرامەكانی سیخوڕی و
 IE تەنیا لەو كاتەدا دادەبەزنە سەر كۆمپیوتەرەكەت كە لە پرۆگرامی
سوود وەربگری، هۆكارەكەشی بۆ باوبوونی IE دەگەڕێتەوە. ئەگەر 
پێت دەكرێ بۆ چوونە ناو سایتەكان بە تەنیا IE بەكار مەهێنە، بگرە 
دینەمۆكانی تری وەك Fire fox، Operaش بەكار بێنە. بەڵام 

ئەگەر زۆر لایەنگری لە دینەمۆی 
IE دەكەی، پێویستە لە پاراستنی 
ئەمنیەت������ی ئ������ەو پرۆگرام������ەدا 
نموونە هەمیشە  بۆ  بدەی.  هەوڵ 
دوای پچڕان������ی هێڵی ئەنتەرنێت 
Cookieیەكان واتە ئەو فایلانە 
باس لە ناوونیشانی سایتێك دەكەن 
mTe ناوەرۆكی  یان   بسڕنەوە. 
 porary Internet file

بسڕنەوە.
جێ������گای  داونلۆدێك������ی   -10

متمانەت هەبێ: هەمیشە هەوڵ بدە كە لەو سایتانەی جێگای متمانەن 
پرۆگرام دابەزێنی و ئەو سایتانە مەكەوە كە بەخۆڕایی و بێ بەرامبەر 
پرۆگرام دەبەخشن. ئەو س������ایتانە هەمیشە بەو پرۆگرامانەی دەینێرن 
ئەگەری ئەوەی هەیە كە رێژەیەكی زۆر ڤایرۆس بەڕێ بكەن. جێگای 
دڵنیایی ترین سایتەكانی داونلۆد، سایتە سەرەكییەكانی بەرهەمهێنی 

پرۆگرامەكانن وەك سایتی Adobe بۆ پرۆگرامەكانی خۆی.
11- س������وود وەرگرت������ن ل������ە NTFSFAT: ئەگەر سیس������تەمە 
بەگەرخەرەكەتان لە FAT 16 سوود وەردەگرێ هەر ئێستا بیگۆڕە 
بیك������ە بە FAT32، ی������ان بیكە ب������ە FAT NTFS. ئەگەر لە 

 . FATNFFS ی������ش س������وود وەردەگ������ری بیكە ب������ەFAT32
هۆكاری ئەو بردنە س������ەرەش ئەوەیە، كە ق������ەوارەو رێژەی فایلەكانی 
سیستەمدا خەزن دەبن زیاد دەبێت. جگە لەوەش ئەمنییەتێكی زۆر بۆ 

سیستەمەكەی ئێوە دێنێ.
Anti pop up -12 رەنگە 
بیان ناسن، هەر ئەو پەنجەرانەی 
كە لەكاتی پەیوەندی بە ئەنتەرنێتدا 
بە بێ ئیزنی بەكارهێنەر لەس������ەر 
شاش������ەكە دەردەكەون و بە زۆری 
رێكلام بۆ ش������وێنێك دەكەن. ئەو 
رێكلامانە دەبنە هۆی قفڵ بوونی 
پرۆگرام������ی ئەنتەنێت و خێرایی 
Load بوونی ئ������ەو لاپەڕانەی 
ل������ەوەش لە زۆر  دادەبەزن. جگە 
كاتدا كۆدی تێكدەر و ڤایرۆسیش 
ب������ەڕێ دەكەن. ب������ۆ لابردنی ئەم 
پرۆگرامی  پێویس������تە  گرفت������ە 

Aswareەتان لەسەر كۆمپیوتەر هەبێ.
ServicPack -13: هەمیشە ویندۆزەكانی خۆتان رۆژەڤ بكەن، 
كۆمپانیای مایكرۆس������ۆفت پاش دانانی هەر ڤێرژنێك لە سیستەمی 
بەگەڕخەر، كۆمەڵێك پارچەی چاككاری رۆژەڤ دەكات و لەس������ەر 
سایتەكەی خۆی دایدەنێ كە ئەو پارچانە بریتین لە كۆمەڵێككۆدی 
چاككاری بۆ بردنە سەری خێرایی و ئەمنییەتی سیستەم. هەوڵ بدە 

لە رێگای ئەنتەرنێتەوە دایبەزێنە سەر كۆمپیوتەر.
14- هاوبەش������ی نەكردن: لەو تۆڕانەی كە زۆر جێگای متمانە نین 
یان بۆ تۆ نامۆن، قەت فایل و فۆلدەرەكانتان مەكەنە هاوبەش. جگە 
لەوەش توانایی Remoteش لەس������ەر سیستەمەكەتان لە چالاكی 
رابگرن. تاكو كەس������انی دیكە نەتوانن 

بێنە ناو سیستەمەكەتان.
ڤای������رۆس:  ئەنت������ی  دانان������ی   -15
ڤایرۆس������ەكاڕن زۆرترین س������ەرچاوەی 
سیس������تەم بەخۆی������ان و ئامانجەكانیان 
دیاری دەكەن و هەوڵ دەدەن سیس������تەم 
بەرن. هەربۆی������ە كۆمپیوتەرە  بەلارێدا 
تووش������ی  ڤایرۆس  بە  بووەكان  ئالوودە 
دابەزێنێك������ی زۆر بوون������ە. هەندێ������ك 
ل������ە ڤایرۆس������ەكان تەنان������ەت دەتوانن 
سیس������تەمیش لەكار بخ������ەن. هەربۆیە 
دەب������ێ هەمیش������ە ئەنت������ی ڤایرۆس������ێكی زۆر باش كە ل������ە رێگای 
ئەنتەرنێتەوە ئاپدیت بكرێت������ەوە دابەزێنن. پرۆگرامی ئەنتی ڤایرۆس 
گەلێكن، جیاوازیش������یان هەیە، بەڵام ك������رداری هەموویان وەك یەكە، 
ئەویش دۆزین������ەوەی فایلە ئالوودە بووەكان تەنیا جیاوازیان لە خێرایی 
و وردبینیەكەی������ان دایە. دەبێ ئاگاداری ئەوەش بن كە دانانی ئەنتی 
ڤای������رۆس بەتەنیا بەس نییە، دەبێ ئەو ئەنتی ڤایرۆس������ە بەردەوام لە 
رێ������گای ئەنتەرنێتەوە خ������ۆی نوێ بكاتەوە، ئەگین������ا خودی ئەنتی 
ڤایرۆس������ەكە پاشماوەیەك دەبێتە پرۆگرامێكی بێ كەڵك و زیانبەخش، 

چونكە سیستەم داگیر دەكات.

15 فرمان بۆ پاراستنی ئەمنییەتی كۆمپیوتەر

